
GOUVÈNÈ CUOMO ANONSE $46 MILYON DOLA YO BAY NAN NY-SUN POU ENSTALASYON GWO PANO 

SOLÈ POU AJOUTE 52 MW ENÈJI SOLÈ 

 

Nouvo Pwojè yo Pral Ogmante Kapasite Eta New York nan Pwodiksyon Enèji Renouvlab  

Jodi a, Gouvènè Andrew M. Cuomo te anonse yo te bay $46 milyon dola anba pwogram NY-Sun li a pou 

anpil pwojè enèji solè gran echèl k ap ajoute 52 megawat nan enèji solè eta a. Anons jodi a vini apre yon 

ane kwasans ki pa t gen anvan pou enstalasyon pano solè nan eta a kòm yon rezilta pwogram NY-Sun.  

 

Yo te bay sibvansyon yo pou 28 benefisyè pou finanse 76 pwojè enèji solè gran echèl nan 33 konte 

toupatou nan eta a. Enstalasyon yo ap nan biznis, faktori, bilding minisipal ak lòt gwo konpayi komèsyal 

ak endistriyèl, epi yo prevwa y ap anliy nan fen ane sa a. Kòm yon rezilta NY-Sun, y ap deplwaye kounye 

a plis sistèm PV fotovòltayik (PV) nan eta a pase tout deseni anvan an. 

 

$46 milyon dole nan Eta New York, yo bay nan yon pwogram konpetitif, ap jwenn $100 milyon dola nan 

envestisman prive, sa k ap bay $146 milyon dola nan pwojè enfrastrikti. 

 

Gouvènè Cuomo di konsa, “Pwogram NY-Sun ap fasilite kwasans sistèm enèji solè a k ap ede biznis yo ak 

minisipalite yo jwenn avantaj nan pwodiksyon kouran elektrik ki pa chè anplas. Anmenmtan, l ap bati 

ekonomi enèji pwòp eta a epi l ap ogmante djòb yo, p[ou montre yon fwa ankò New York se yon premye 

eta nan enèji renouvlab ak nan pwoteksyon anviwònman.” 

 

Pwogram PV Konpetitif NY-Sun, ki bay prim ankourajman pou sistèm PV ki pi gwo pase 50 kilowat, se 

yon pwogram ki anba kontwòl New York State Energy Research and Development Authority (NYSERDA). 

Finansman pou chak pwojè limite a $3 milyon dola, epi tout pwojè yo egzije ko-finansman pou pi byen 

jwenn resous eta a. 

 

Francis J. Murray, Prezidan ak Direktè Jeneral, NYSERDA, di konsa, “Pwogram NY-Sun Gouvènè Cuomo 

se yon sipò pou kwasans ki pa t janm gen   anvan nan enèji solè nan eta a. Gwo pwojè tankou sa yo 

anonse jodi a montre reyalite ki endike patenarya piblik-prive gen yon enpak pozitif enpòtan sou 

kapasite eta a pou divèsifye pòtfolyo enèji renouvlab li, redui demann sou rezo elektrik la, epi ankouraje 

aktivite ekonomik lan.” 

Sibvansyon jodi a fèt anba premye twa seri demann PV Konpetitif, ki se yon eleman enpòtan pwogram 

Estanda Pòtfolyo Renouvlab New York. Yo te resevwa dezyèm seri pwopozisyon yo, epi yo dwe bay 

pwopozisyon pou twazyèm seri a nan dat 29 out 2013. 

 

Yon bès estab nan depans pou bati pwojè solè PV depi lansman Pwogram PV Konpetitif nan ane 2011 te 

pèmèt gwo rediksyon nan prim ankourajman yo bay yo. Nan ane 2011, prim ankourajman mwayèn 

pondere pòtfolyo yo te bay la se te $1,30 pou chak Wat, alòske nan ane 2012 li te bese a $0,93 pou cha 

Wat. Sibvansyon jodi a reprezante yon bès pidevan a $0,88 pou chak Wat, oswa apeprè 30 pousan 

depans pou bati pwojè sa yo. 

 

Pwojè yo la pou pwodui enèji pou itilizasyon anplas, pa pou lavant dirèk nan sèvis piblik. Men, nan sèten 

sikonstans, enèji yo pa itilize yo kapab ajoute sou rezo a pou ka jwenn kredi sèvis piblik pidevan.  

 

Devlopè enèji solè yo oswa sant ebèjman ki te sèvi kòm aplikan pou prim k ap resevwa sibvansyon sa yo 

gen ladan: Advanced Solar Products, Amberjack Solar, Carlisle Construction Materials, Community Energy 

Solar LLC, Constellation New Energy Inc., County Agency of NY LLC, Distributed Sun LLC, Dynamic Solar LLC, 

Energy Systems and Installations, EnterSolar LLC, Half Moon Ventures LLC, HelioSage Energy, HPP/Icetime 

LLC, Hudson Solar/Hudson Valley Clean Energy Inc., Jordan Energy and Food Enterprises LLC, 

LighthouseSolar, National Grid Energy Management, OnForce Solar, RER Energy Group, Sealing Devices 

Inc., SEC KC Solar One LLC, SEC Newco LLC, SoCore Solar NY Project LLC, SolarCity, Soltage VUL 1600 

Chemung LLC, Spear Point Energy, Sun Edison Commercial Solutions LLC ak Village of Wappinger Falls.  

Anplis pwogram PV Konpetitif la, NYSERDA ofri tou yon pwogram PV solè pi piti echèl (pwojè 50 kilowat 

oswa mwens) anba Pwogram NY-Sun. Finansman anba pwogram sa a se $3,1 milyon dola chak mwa  nan 

ane 2013. Òf estanda sa a ki nan pwogram enskripsyon lib ki pa konpetitif sa a bay finansman pou sistèm 

yo jiska 7 kilowat pou sant rezidansyèl ak apeprè 50 kilowat pou sant ki pa rezidansyèl.  

Gouvènè Cuomo te lanse pwogram NY-Sun pou fasilite devlopman enèji solè a nan Eta New York. Avèk 

efò melanje NYSERDA, New York Power Authority (NYPA) al Long Island Power Authority (LIPA) nan ane 

2012 te alatèt enstalasyon plis pase 58 megawat (MW) PV nan Eta a ki te gen siksè, prèske de fwa 

kantite ki enstale nan kay kliyan yo nan ane 2011. Ansanm avèk sibvansyon jodi a, yo te enstale yon total 

242 MW PV oswa li nan etap devlopman anba pwogram NY-Sun. Y ap devlope plis sistèm PV anba NY-

Sun pase nan tout deseni anvan an.  

Pou jwenn plis enfòmasyon sou Pwogram NY-Sun, tanpri konekte sou entènèt nan sitwèb  

www.ny-sun.ny.gov. Ou kapab jwenn demann pou Pwogram PV Konpetitif NY-Sun la a. 

